
Ufudd-dod
- Exodus 16:1-30.

Mae Duw’n drugarog ac yn rhoi bwyd i’r Israeliaid yn ei ffordd e. Bydden nhw’n cael digon, dim ond iddyn nhw gadw at ei reolau e ynglŷn â’i gasglu

Roedden nhw i gasglu digon am y dydd yn unig ar wahân i ddydd Gwener pan fydden nhw’n cael casglu digon am ddydd Sadwrn hefyd (y dydd Sadwrn oedd Saboth yr Iddew, fel ein Dydd Sul ni). Wnaeth pawb hynny? Naddo, wrth gwrs.  Casglodd rhai ddigon am ddau ddiwrnod, ond nid ar ddydd Gwener, ac erbyn y bore roedd y bara a’r cig yn llawn cynrhon.  Aeth rhai allan i gasglu ar fore Sadwrn ond doedd dim yno.  Doedden nhw ddim wedi gwrando!

Ydyn ni’n gwneud beth mae’r Arglwydd yn ei ddweud, neu ydyn ni’n gwneud pethau yn ein ffordd ein hunain?  Oes cynrhon yn ein bywydau ni am inni fod yn anufudd?  Gadewch i ni fod yn ufudd, a bydd yr Arglwydd yn rhoi popeth mae e’n teimlo sydd ei angen arnon ni.  Ac mae’n gwybod yn well na ni beth yw hynny!

Gweddïwn,

Arglwydd, helpa ni i fod yn ufudd i ti.  Helpa ni i wneud pethau yn dy ffordd di, yn ôl dy Air di, dan arweiniad yr Ysbryd Glân.  Helpa ni i ymddiried ynot ti am bopeth, hyd yn oed y pethau bach, bob dydd, gan wybod y byddi di’n gofalu amdanon ni.  Amen.

Bethan Teify

